
Salyan Rayon Statistika İdarəsi tərəfindən “Ümumdünya statistika günü” ilə 

əlaqədar tədbir keçirilmişdir.  

20 oktyabr 2025-ci il tarixində Salyan Rayon Statistika İdarəsində “Ümumdünya 

statistika günü” ilə əlaqədar tədbir keçirilib. Tədbirdə Salyan Rayon İcra Hakimiyyətinin 

başçısı Rüstəm Xəliov, RİH başçısının müavinləri və aparatın əməkdaşları,  

YAP-ın Salyan rayon təşkilatının sədri Elmar Əhmədov, rayon Statistika İdarəsinin 

kollektivi, idarə və müəssisə təşkilatlarının rəhbərləri iştirak ediblər. 

Əvvəlcə Ümummilli Lider Heydər Əliyevin Salyan rayonunda ucaldılmış abidəsi 

ziyarət edilib, önünə gül dəstələri düzülüb və xatirəsi ehtiramla yad edilib.  

Rayon Statistika idarəsinin inzibati binasında davam edən tədbiri Salyan Rayon 

Statistika İdarəsinin rəisi Elnur Hüseynov giriş nitqi ilə açaraq Ümumdünya Statistika 

Gününün əhəmiyyətindən danışıb. Bu günün təsis edilməsində məqsədin statistikanın 

cəmiyyətin inkişafında rolunu vurğulamaq, rəsmi statistikanın etibarlılığını, 

peşəkarlığını və faydasını nümayiş etdirmək, statistika mədəniyyətini, şəffaflığını və 

məlumat mübadiləsini təşviq etmək olduğunu qeyd etmişdir.  

Salyan Rayon İcra Hakimiyyəti başçısı Rüstəm Xəlilov statistik məlumatların 

toplanması, emalı və ictimaiyyətə təqdim edilməsinin elektron hökumət prinsipləri 

əsasında həyata keçirildiyini və Azərbaycanda müasir statistika sisteminin 

formalaşması Ulu Öndər Heydər Əliyevin adı ilə bağlı olduğunu vurğulayıb. Məhz onun 

rəhbərliyi ilə qəbul edilmiş “Statistika haqqında” qanun bu sahənin hüquqi bazasını 

möhkəmləndirib, idarəetmənin beynəlxalq standartlara uyğunlaşdırılmasına imkan 

yaradıb. Prezident İlham Əliyevin rəhbərliyi ilə bu gün statistika fəaliyyəti rəqəmsal 

texnologiyaların tətbiqi, şəffaflıq və operativlik prinsipləri əsasında inkişaf etməsi  və 

ölkənin davamlı sosial-iqtisadi tərəqqisinə mühüm töhfə verdiyi qeyd olunub. 

YAP-ın Salyan rayon təşkilatının sədri Elmar Əhmədov da çıxışında statistik 

xidmətin ictimai həyatda, mədəni və iqtisadi proseslərin idarə olunmasında artan 

əhəmiyyətindən danışıb. 

Daha sonra Salyan Rayon Dövlət Aqrar İnkişaf Mərkəzinin direktoru Tariyel 

Atamalıyev statistik məlumatların dövlət idarəçiliyində, sosial-iqtisadi inkişafın 

planlaşdırılmasında və qərarların qəbulunda mühüm əhəmiyyət daşıdığını 

vurğulamışdır. 

 

 

 

 

 

 

 

 



 

 

 



 

 

 

 

 



 

 

 

 

 



 

 

 

 


